NEW
YORK
STATE

Pou Piblikasyon Imedya: 8/11/2016 GOUVENE ANDREW M. CUOMO

GOUVENE CUOMO ANONSE LANSMAN KONSTRIKSYON YON KONPLEKS
LOJMAN BON MACHE 12.5 MILYON DOLA NAN CORNING

Apatman nan Lamphear Court yo pral Ajoute 60 Apatman pou Fanmi ak Moun Ki
pa Gen Gwo Mwayen yo

Pwoje a Konplete Inisyativ Pwogram Revitalizasyon “Southern Tier Soaring” ki
Reyisi nan Rejyon NoO Eta a, pou Devlope Ekonomi an epi Kreye Nouvo Opotinite

Gouvené Andrew M. Cuomo te anonse jodi a ke konstriksyon Apatman Lamphear Court
yo te kbmanse, yon nouvo devlopman 60 nouvo inite lojman bon mache nan 77
Lamphear Court, Corning, NY. Nouvo iméb 3 etaj la ap genyen 48 inite apatman yon sél
chanm a kouche ak 12 inite apatman de chanm a kouche — 22 nan inite yo ap la pou
moun ki nan bezwen sevis sipo pou lojman. Devlopman an fé pati angajman san parey
Gouvene Cuomo pou lojman bon mache ak renouvelman kominotée a, ki genyen ladan |
$20 milya dola lojman bon mache nan tout eta a ansanm ak plan daksyon pou sanzabri.

Gouvené Cuomo te di: “Lojman bon mache yo enpotan pou ranfose kominote nan
Rejyon NoO Eta yo epi pou devlope ekonomi lokal yo. Chak Moun New York bezwen e
yo merite yon kote ki an sekirite e ki bon mache pou | rele lakay li, e Apatman Lamphear
Court yo se devlopman ki pi resan pou fé sa vin yon reyalite. Administrasyon sa ap
kontinye sipote kominote k ap reviv yo atrave eta a, e jodi a n ap mete angajman sa an
vites nan Southern Tier.”

Apatman Lamphear Court yo:

Konfomeman ak Plan Prensipal Vil Corning ak Estrateji Lojman Corning lan, nouvo
konpléks la ap amelyore opsyon lojman ki disponib yo nan fason ki enpotan, e | ap founi
apatman moden ki fé ekonomi eneji nan yon zon ki te genyen anvan, lojman ansyen epi
delabre.

Apatman yo ap disponib pou moun ak fanmi ki pa gen gwo mwayen ki kalifye yo, ak
moun ki gen maladi mantal grav e ki pésistan ki bezwen sevis sip0, y ap tou benefisye
yon mwayen pou viv nan fason endepandan nan yon anviwonman ki entegre.

Biwo pwogram sip0 yo ap sitiye sou plas pou ankouraje rezilta sante ki amelyore olye
ospitalizasyon repete ki koute ché pou kliyan Medicaid ki gen gwo nesesite yo. Lwaye
bri (lwaye plis sévis piblik yo) ap varye soti $531 pou rive a $725 pa mwa, e lap abodab
pou fanmi ki gen 60% revni mwayen zon nan oubyen ki gen revni ki pi ba pase revni



mwayen zon nan.

Delege Homes and Community Renewal (Renovasyon Kay ak Kominote) a James
S. Rubin te di: “Le nou finanse nouvo devlopman ki bon mache, n ap cheche kreye
devlopman ki dinamik epi dirab, ki gen plizye izaj ki ranfose kominote a e ki konfome ak
pwop bezwen yo, objektif ak aspirasyon pou kwasans yo. Sa se fondman filozofi
deviopman kominote Gouvené Andrew Cuomo, e sa konfime nan pwogram ak pratik yo.
Depi 2012, Eta a te envesti plis pase 3.1 milya dola nan kwasans ekonomi rejyon an.
HCR kontinye fe envestisman ki kreye opotinite pou plis moun viv nan mezon bon kalite
ki bon mache, e an menm tan ajoute dinamism nan katye yo.”

Delege New York State Office of Mental Health (Biwo Sante Mantal New York) la,
Dr. Ann Sullivan te di: “Biwo Sante Mantal la kontan pou lanse yon nouvo deviopman
lojman sipo nan Eta New York. Apatman Lamphear Court yo ap ofri moun ki gen
pwoblém sante konpotmantal yo resous ak sipo sou plas pandan y ap pouswiv
rekiperasyon ak siksé yo alavni. Sou direksyon Gouvene Cuomo a, Biwo Sante Mantal
la te devlope plis pase 6,000 inite lojman sipd pandan kat ane ki pase yo, lojman ki ede
Moun New York yo viv pi an sante e ak plis ke kontan nan kominote lakay yo.”

Finansman an posib gras ak Housing Trust Fund (Fon pou Lojman) HCR, Medicaid
Redesign Team (Ekip Redevlopman Medicaid, MRT) ak Kredi sou Enpo Lojman Bon
Mache. Biwo Sante Mantal Eta New York la ap bay finansman tou. HCR ak OMH ap oftri
sibvansyon sou Ilwaye epi US Bank te founi finansman pou konstriksyon an.

Gouveéne a te etabli Medicaid Redesign Team (MRT) a nan lane 2012 ak misyon pou
idantifye rezilta terapetik ki pi pozitif pou kliyan Medicaid yo pandan y ap idantifye
ekonomi sou depans Medicaid yo nan fason similtane. Nan sa ki te yon viktwa pou eta a
e yon viktwa pou moun New York ki feb yo, MRT a te jwenn $34.3 milya dola ekonomi
pou kontribyab yo ak Pwogram Medicaid Redesign Team la ki finanse sibvansyon
lojman sipo a.

Senaté Tom O'Mara te di: “Nouvo devlopman lojman $12.5 milyon dola sa posib gras
ak yon enplikasyon ki efikas fondasyon piblik, prive ak sekté non pwofi a. Apatman
Lamphear Court yo sansib ak revitalizasyon kontini Vil Corning lan ak kalite lavi rezidan
li yo — an patikilye, pou moun ki pa gen gwo mwayen e chwa lojman yo limite yo. Mwen
apresye tout patne nou yo k ap rann nouvo lojman sa posib, Arbor Housing and
Development, New York State Homes and Community Renewal, ak Governor Cuomo
an patikilye pou devlopman yon pwogram anbisye ak lojman bon mache.”

Palmante Philip A. Palmesano te di: “Envestisman tankou sa ede bati sou efo nou
pou kontinye revitalizasyon Corning. Li enpotan menm jan ak devlopman ekonomik lan
ki konsantre sou anba lavil nou an — tankou lansman nouvo Hilton Garden Inn nan —
pou redevlopman katye rezidansyel vyeyes nou yo. Pwojé Lamphear Gardens lan se
yon egzanp envestisman sa, e li ede voye yon siyal fo ke nou dedye pou sekirize epi
ranfose kominote nou an e rann li vin yon pi bon kote pou viv.”



Majistra Vil Corning, Rich Negri te di, “Pwojé sa kadre byen nan Estrateji Lojman Vil
nou an e | ap ouvri wout pou gen pi bon lojman nan Vil Corning.”

Reprezantan EDC Southern Tier Rejyonal la, Tom Tranter te di: “Lojman k ap
disponib nan Lamphear Court ranpli yon vid nan Vil Corning. Apatman yon chanm ak de
chanm a kouche sa yo ap founi yon anviwonman ki sen e ki an sekirite pou kek nan
moun ak fanmi ki pi nan nesesite nou yo. Sa yo se kalite envestisman ki reponn
direkteman ak pwoblem kalite lavi e k ap genyen yon enpak ki ekstreman pozitif sou
kominote a an antye.”

Prezidan Konsey Administrasyon Arbor Housing and Development, Scott Ryan te
di, “Arbor Housing and Development, pésonél li a ak Konséy Direksyon li an kontan pou
travay ak Vil Corning ak New York State Homes and Community Renewal pou
amelyore opotinite lojman a bon mache yo. Apatman Lamphear Court yo ap founi
apatman ki moden, bon jan kalite e ki fé ekonomi enegji k ap amelyore katye, kominote
ak vil la e ki konfom ak Plan Prensipal ak Estrateji Lojman Vil Corning. Apatman
Lamphear Court yo se yon pwojé ganyan/ganyan pou tout moun ki enplike.”

PDG Arbor Housing and Development, Jeffrey Eaton te di, “Arbor kontan pou

komanse redevlopman yon zon ki te delabre, ki te gen bezwen ijan pou modenize
pandan anpil ane e pou sipote Estrateji Lojman pou revitalize katye Corning yo epi
ogmante disponiblite sekirite ak lojman bon mache nan Vil Corning.”

Devlopman lojman a bon mache Apatman Lamphear Court yo fe pati angajman san
parey Gouvené Cuomo pou lojman a bon mache ak renouvélman kominoté a, ki genyen
ladan | $20 milya dola lojman konplé nan tout eta a ansanm ak plan daksyon pou
sanzabri. Pandan senk pwochen ane yo, inisyativ 10 milya dola pou lojman an ap kreye
epi prezéve 100,000 inite lojman atrave Eta a epi 10 milya dola pou plan daksyon pou
sanzabri a ap kreye 6,000 nouvo kabann lojman ki sipévize, 1,000 kabann ijans, ak
dives sevis pou sanzabri ki elaji. EKip devlopman Lamphear Court la dirije pa Arbor
Housing and Development, yon konpayi san bi likratif ki angaje nan konstriksyon
endepandans ak kreyasyon opsyon lojman. Achitek la se Achitek Silvestri.

Pou plis enfomasyon sou Apatman nan Lamphear Court yo, ale sou:
www.arbordevelopment.org oubyen rele 607-654-7487 ext. 2046.

Akselerasyon Southern Tier Soaring;

Anons jodi a vin konplete pwojé “Southern Tier Soaring”, ki se plan global rejyon an pou
jenere kwasans ekonomik ki djanm ansanm ak devliopman kominote a. Eta te deja
envesti plis pase 3.1 milya dola nan rejyon an depi 2012 jete baz pou plan — atire fos
travay ki gen talan, devlopman biznis epi pwomouvwa inovasyon. Jounen jodi a, chomaj
la desann nan pi ba nivo li depi anvan Gran Resesyon an; taks sou revni pésonel ak
taks sou antrepriz yo bese; epi biznis yo ap chwazi zon tankou Binghamton, Johnson
City ak Corning kom destinasyon pou devlope epi envesti.

Koulye a, rejyon an ap akselere sikse Southern Tier Soaring ak yon envestisman eta


http://www.arbordevelopment.org/

$500 milyon dola atrave Inisyativ Revitalisation Eta a, Gouvénman Cuomo te asire sa
nan Desanm 2015. Envestisman 500 milyon dola eta a pral ankouraje biznis prive yo
pou yo envesti plis pase 2.5 milya dola — epi plan rejyon an, jan li te soumét la, gen

pwoje pou bay jiska 10,200 nouvo pos travay. Gen plis enfomasyon ki disponib isit la.

